
Annotatsiya

Mazkur maqolada Oc¢zbekiston Respublikasida hududlarning iqtisodiy
rivojlanishidagi tafovutlarni kamaytirishda fiskal siyosat vositalaridan foydalanish
mexanizmlari tahlil qilindi. Tadqiqotda fiskal federalizm nazariyalari, tenglashtiruvchi
transferlar tizimi va hududiy byudjetlar samaradorligi ilmiy asosda o‘rganildi. Andijon
viloyati misolida hududlar kesimida aholi jon boshiga investitsiyalar dinamikasi
baholandi hamda investitsion notekislik omillari aniglandi. Tadqiqot natijalarida QQS
tushumlarini  hududiy tagsimlash, tenglashtiruvchi transferlar formulasini
takomillashtirish va davlat-xususiy sheriklik mexanizmlarini rivojlantirish hududiy
konvergensiyani kuchaytirishi asoslandi. Shuningdek, fiskal shaffoflikni oshirish va
mahalliy byudjetlar samaradorligini monitoring qilishning iqtisodiy ahamiyati
yoritildi. Tadqiqot asosida hududiy iqtisodiy barqarorlikni mustahkamlashga
qaratilgan amaliy takliflar ishlab chiqildi.

Kalit so‘zlar: fiskal siyosat, hududiy rivojlanish, fiskal federalizm,
tenglashtiruvchi transferlar, mahalliy byudjet, investitsiya, hududiy konvergensiya,
iqtisodiy tafovut, byudjet islohoti, davlat-xususiy sheriklik.

AHHOTALMSA

B nmaHHOW cTaThe OBLT TPOBENEH aHAIM3 MEXAaHU3MOB HCIIOJIb30BAHMUS
WHCTPYMEHTOB (DUCKATHHOM MOJMTUKY JIJII COKPAIICHHS Pa3InYUil B 9KOHOMHYECKOM
pa3BUTHH pernoHoB Pecnybnmuku Y30ekuctad. B uccienoBanun Ha HAy4YHOW OCHOBE
OBLITM pacCMOTPEHBI Teopun (hrcKaIbHOTO Peaepanu3Ma, CUCTEMa BhIPABHUBAIOIIUX
TpaHchepToB U 3(P(PEKTUBHOCTh pErHOHANBHBIX OrojkeToB. Ha  mpumepe
AHamxanckoil o0Oacti OblUla OIleHEHA JUHAMUKA MHBECTUIINI B OCHOBHOM KalWTall
Ha JYIIy HACEJICHWUS W BBIABIECHBI (PAaKTOPHl WHBECTUIIMOHHOW HEPaBHOMEPHOCTH.
Pe3ynbTaThl HecienoBanus OKa3aiu, 4To pacnpenenenne nocrymienui H/{C mexny
pETHOHAaMH, COBEPIICHCTBOBaHWE (OPMYJIBI BBIPABHHBAIOIINX TpaHCHEPTOB W
pa3BUTHE MEXaHW3MOB TOCYAApCTBEHHO-YAaCTHOTO MapTHEPCTBA CMOCOOCTBOBAIH
YCUJICHUIO PETHOHAILHON KOHBEPTeHIMU. Takke OBIIIO PAaCKPHITO SKOHOMHYECKOES
3HAYCHUE TOBBITICHUS (UCKAITBHON MPO3PAYHOCTH U MOHUTOPHUHTA 3(PPEeKTUBHOCTU
MeCTHBIX Oro/keToB. Ha ocHOBe mcciemoBanusi ObLIM pa3pabOTaHbl MPAKTUYECKUC
PEKOMEHIAIMH 10 YKPEIUJIEHUIO PETMOHAIBHON 9 KOHOMUYECKON YCTOMYMBOCTH.

KioueBbie cioBa: (QuUCKaTbHAS TMOJUTHKA, PETHOHAIBHOE pa3BUTHE,
buckanpHBIA  defepanu3M, BBIPaBHUBAIONIME TpaHCHEPThl, MECTHBIM OIOKET,
WHBECTUIINH, PETUOHAIbHAS KOHBEPTEHITHS, SKOHOMUYECKHUE PA3THUUs, OFOIKEeTHAS
pedopMa, rocy1apCTBEHHO-4YACTHOE TAPTHEPCTRO.

Abstract

This article analyzed the mechanisms for the effective use of fiscal policy
instruments in reducing disparities in regional economic development in the Republic
of Uzbekistan. The study examined the theories of fiscal federalism, equalization
transfer systems, and the efficiency of regional budgets on a scientific basis. Using
Andijan region as a case study, the dynamics of per capita investment in fixed capital
and the factors causing investment inequality were evaluated. The research findings
demonstrated that the territorial distribution of VAT revenues, improvement of
equalization transfer formulas, and development of public-private partnership
mechanisms strengthened regional convergence. The study also highlighted the
economic importance of increasing fiscal transparency and monitoring the efficiency
of local budgets. Based on the obtained results, practical recommendations aimed at
strengthening regional economic stability and improving fiscal management
mechanisms were developed.

Keywords: fiscal policy, regional development, fiscal federalism, equalization
transfers, local budget, investment, regional convergence, economic disparity, budget
reform, public-private partnership.

KIRISH

Hududlarning iqtisodiy rivojlanishidagi tafovutlar mamlakat miqyosidagi
inklyuziv o‘sish, mehnat va kapital resurslarining samarali joylashtirilishi hamda
ijtimoiy birdamlik darajasini belgilab beradigan asosiy omillar qatoriga kiradi. Xalgaro
tajriba mamlakat ichidagi mintaqaviy farqlarning kamayishi nafaqat aholi turmush
sifatining tenglashishiga, balki uzoq muddatli iqtisodiy o‘sishning sifat ko‘rsatkichlari
hisoblangan jami ishlab chigarish unumdorligi va inson kapitali rivojlanishiga ham
bevosita aks etishini ko‘rsatib bermoqda [10].

O‘zbekiston Respublikasi 2017-yildan boshlab amalga oshirilayotgan tarkibiy
islohotlar natijasida bargaror iqtisodiy o‘sish ko‘rsatkichlariga erishdi. Rasmiy
ma’lumotlarga ko‘ra, mamlakatda real yalpi ichki mahsulotning o‘sish sur’ati
2023-yilda 6,3 foizni, 2024-yilda 6,7 foizni va 2025-yilda 7,7 foizni tashkil etdi,
kambag‘allik darajasi esa 2024-yildagi 8,9 foizdan 2025 yilda 5,8 foizgacha
qisqartirildi [10]. Shu davr ichida xalgaro zaxiralar 2026-yil yanvariga kelib 70 milliard
AQSh dollariga yetdi va Jini koeffitsiyenti 32,7 darajasiga tushirildi [10]. Bunday
makroiqtisodiy yutuqlar fiskal siyosatning o‘rta muddatli barqarorlashtiruvchi rolini va
islohotlarning izchilligini namoyon etdi.

Shu bilan birgalikda mamlakat hududlari kesimida iqtisodiy salohiyat va
investitsiya jozibadorligi bo‘yicha sezilarli farqlar saqlanib qolmoqda. Suv ta’minoti
sohasidagi xizmatlarning shahar va qishloq joylari kesimidagi gamrovi 2024-yilda mos
ravishda 89 foiz va 71 foizni tashkil etdi, bu esa hududiy infratuzilma to‘lalikdagi
tagsimotning notekisligini ifodalaydi [22]. Bu kabi farqlarni gisqartirish O‘zbekiston-
2030 strategiyasida belgilangan ustuvor vazifalar tarkibiga kiritilgan [14].

Fiskal siyosat hududiy konvergensiyaning eng kuchli vositalaridan biri sifatida
tan olinadi. U bir tomondan markazlashtirilgan soliq tushumlarini qayta tagsimlash

orqali fiskal salohiyati cheklangan hududlarni qo‘llab-quvvatlash imkonini bersa,
_________________________________________________________________________________________________________________|

ikkinchi tomondan investitsion rag‘batlar va magsadli xarajatlar tizimi orqali mahalliy
iqtisodiyotning ichki o‘sish manbalarini faollashtiradi [3]. OECD mamlakatlarida
tenglashtiruvchi transferlar o‘rtacha YalMning 2,5 foizini yoki davlat xarajatlarining 5
foizini qoplaydi va mintagaviy fiskal tafovutlarning taxminan uchdan ikki gismini
bartaraf etadi [4].

Tadqgiqotning maqgsadi - O‘zbekiston Respublikasida hududlar o‘rtasidagi
iqtisodiy rivojlanish farqlarini qisqartirishda fiskal siyosat vositalaridan foydalanish
mexanizmlarini takomillashtirish bo‘yicha nazariy asoslangan va amaliy yo‘naltirilgan
tavsiyalar ishlab chigishdan iborat. Maqola tarkibi mavzuning xalqaro nazariy meroski
gisgacha bayoniga, qo‘llanilgan metodologiyaning izohiga, Andijon viloyati misolida
o‘tkazilgan miqdoriy tahlilga, hamda 2026 yilgi byudjet islohotlari sharoitida amaliy
takliflarga oid yakuniy bo‘limga bo‘lib tagsimlangan.

ADABIYOTLAR SHARHI

Fiskal federalizmning birinchi avlod nazariyasi Charlz Tibuning 1956-yilda nashr
etilgan klassik maqolasi bilan boshlangan. Unda mahalliy davlat tovarlarini taqdim
etishda iste’molchilarning «oyoqlari bilan ovoz berish» qobiliyati orqali samarali
joylashishga erishish modeli ilgari surilgan [1]. Uolles Oats keyinchalik bu g‘oyani
rivojlantirib, mahalliy hokimiyatlarning aholining xilma-xil  afzalliklariga
moslashtirilgan davlat xizmatlarini taqdim etishda nisbiy ustunligi mavjudligini
asoslab berdi va detsentralizatsiya teoremasini ilmiy muomalaga kiritdi [2].

Ikkinchi avlod fiskal federalizm konsepsiyasi mahalliy hokimiyatlarning
rag‘batlarini, axborot asimmetriyasini va siyosiy iqtisodiyot omillarini tahlil markaziga
qo‘ydi. Oats 2005-yilgi tadqiqotida byudjet cheklovlarining qattigligi, transferlar
samaradorligini saqlash va detsentralizatsiyaning rivojlanish bilan korrelyatsiyasi
masalalariga e’tibor qaratdi [2]. Bu yondashuv keyingi yillarda hududiy
konvergensiyaning empirik tadqiqotlari uchun nazariy asos bo‘lib xizmat qildi.

Tenglashtiruvchi transferlar tizimi nazariyasini yaxlitlashtirish bo‘yicha eng
salmogqli hissa Robin Boadway va Anvar Shoh tomonidan kiritilgan «Hukumatlararo
fiskal transferlar: tamoyillar va amaliyot» risolasida bayon qilindi. Mualliflar
transferlarning maqsadi shaffof bo‘lishi, formulalarning prognozlanuvchanlikni
ta’minlashi va mahalliy fiskal sa’y-harakatlarni cheklamasligi kerakligini ta’kidlashdi
[3]. OECDning Hansyorg Bloxliger rahbarligida o‘tkazilgan keng gamrovli tahlili
tenglashtiruvchi transferlar barcha mamlakatlarda mintaqaviy konvergensiyaga bir xil
ta’sir ko‘rsatmasligini, ularning samaradorligi formula tuzilishi va makroiqtisodiy
kontekstga bog‘liq ekanligini empirik ravishda namoyon etdi [4].

Yevropa Markaziy banki tomonidan 2020-yilda nashr etilgan maxsus tadqiqot
fiskal transferlarning iqtisodiy konvergensiyaga ta’siri muammosini yangi bosqichga
ko‘chirdi. Tahlilda umumiy magqgsadli transferlarning «yopishqoq qog‘oz effekti»
borligi va olingan mablag‘lar avtomatik ravishda olgan hududning ishlab chiqarish
salohiyatiga aylantirilmasligi aniqlangan [7]. Bunday natija fiskal vositalarning
samaradorligi ularning magqsadli yo‘naltirilganligi va 1ijro mexanizmlarining
mustahkamligiga bog‘liq ekanligini ta’kidlaydi.

OECDning 2025-yilgi yangilangan tadqiqotida fiskal konsolidatsiya sharoitida
tenglashtiruvchi transferlarning tarkibiy o‘zgarishi tahlil qilindi. Tadqiqotchilar
mahalliy daromad to‘plash sa’y-harakatlarini va xarajatlarni nazorat qilishni
rag‘batlantiradigan formulalar konsolidatsiyani byudjet intizomi bilan birlashtirishga
imkon berishini asosli dalillar bilan tasdiglashdi [5]. OECDning oldingi tahlilida ham
ko‘rsatilganidek, kuchli tenglashtirish darajasi qo‘shimcha soliq daromadining 70
foizigacha bo‘lgan ulushini transferlar fondiga yo‘naltirishni talab qilishi mumkin [6].

Vu va Le tomonidan o‘tkazilgan ko‘p mamlakatli empirik tadqiqotda fiskal
detsentralizatsiyaning iqtisodiy o‘sish va inson kapitali rivojlanishiga ijobiy ta’siri
ko‘rsatib berildi va bu samaradorlik institutsional sifat bilan shartlangan ekanligi
vujudga keltirildi [21]. O‘zbekiston tajribasiga oid mahalliy ilmiy adabiyotlarda
Sharipov 2026-yil byudjet islohotlari paketini mahalliy daromadlarni ko*paytirish va
qattiq byudjet cheklovlarini birlashtiruvchi boshgaruv mexanizmi sifatida talqin qildi
va 2019-2026 yillarda mahalliy byudjet daromadlari 31,1 trillion so‘mdan 76,0 trillion
so‘mga o‘sganini, vertikal fiskal tafovut esa 19,6 trillion so‘m atrofida saqlanib
qolganini empirik dalillar bilan asosladi [20].

O‘zbekiston Respublikasida fiskal siyosatning huquqiy asosi Byudjet kodeksi
bilan tartibga solinadi. Kodeksning 138-moddasi va 142-moddalari tenglashtiruvchi
byudjetlararo transferlarning shakllanish va tagsimlash tartibini, hududiy byudjetlarga
go‘llaniladigan cheklovlarni belgilaydi [13]. O‘zbekiston-2030 strategiyasi 100 ta
maqgsadni o‘z ichiga olgan beshta ustuvor yo‘nalish doirasida hududlarning
muvozanatli rivojlanishini ta’minlash vazifasini ilgari surdi [14]. 2026 yilga
mo‘ljallangan davlat byudjeti to‘g‘risidagi qonun esa fiskal vositalarni mintagaviy
ehtiyojlarga moslashtirishning yangi bosqichini ifodaladi [15].

METODOLOGIYA

Mazkur tadqiqotda hududlarning iqtisodiy rivojlanishidagi tafovutlarni
kamaytirishda fiskal siyosat vositalarining samaradorligini baholash uchun kompleks
ilmiy yondashuvlardan foydalanildi. Tadqiqotning nazariy-uslubiy asosini fiskal
federalizm, hududiy konvergensiya va byudjetlararo munosabatlarga oid xorijiy hamda
mahalliy olimlarning ilmiy ishlari tashkil etdi. Tahlil jarayonida iqtisodiy-statistik,
qiyosty, tizimli va dinamik tahlil usullari qo‘llanildi. Andijon viloyati misolida aholi
jon boshiga investitsiyalar ko‘rsatkichlari hududlar kesimida solishtirilib, investitsion
tafovutlarning o‘zgarish tendensiyalari baholandi. Shuningdek, tenglashtiruvchi
transferlar, QQS tushumlari va davlat-xususiy sheriklik mexanizmlarining hududiy
iqtisodiyotga ta’siri o‘rganildi. Tadqiqotda rasmiy statistika ma’lumotlari, xalqaro
tashkilotlar hisobotlari hamda amaldagi normativ-huquqiy hujjatlardan foydalanildi.
Olingan natijalar asosida fiskal siyosat vositalarini takomillashtirish bo‘yicha amaliy
tavsiyalar ishlab chiqildi.

TAHLIL VA NATIJALAR

O‘zbekiston Respublikasi byudjet tizimining tarkibiy o‘ziga xosligi shundaki,
davlat moliyasi konsolidatsiyalashgan byudjet, davlat maqgsadli jamg‘armalari hamda
Qoraqalpog‘iston Respublikasi va viloyatlar mahalliy byudjetlaridan iborat ko‘p
______________________________________________________________________________________________________________________________|

gatlamli arxitekturada faoliyat yuritadi. 2026-yilga mo‘ljallangan davlat byudjeti
parametrlariga ko‘ra, konsolidatsiyalashgan byudjet daromadlari 515,4 trillion so‘mga,
xarajatlari 567,0 trillion so‘mga belgilangan, fiskal kamomad esa YalMning 3,0 foiz
darajasida saqlanishi rejalashtirildi [25]. Mahalliy byudjet daromadlari 76,0 trillion
so‘mni, xarajatlari 95,6 trillion so‘mni tashkil etadi va vertikal fiskal tafovut 19,6
trillion so‘mga teng [19].
2026-yildan boshlab amal qiluvchi yangilanmalardan biri qo‘shilgan qiymat
solig‘i tushumlarining hududiy tagsimoti bo‘ldi. Qonunchilik Toshkent shahriga 5 foiz,
Qoraqalpog‘iston Respublikasi va viloyatlarga esa 20 foiz ulush ajratdi, Toshkent
shahri va Toshkent viloyati uchun yakuniy soliq va foyda solig‘i bo‘yicha ulushlar mos
ravishda 6 foiz va 33 foizgacha qayta hisoblandi [25]. Ushbu mexanizm hududiy
byudjetlar ixtiyorida qo‘shimcha 4,3 trillion so‘mlik resurs hosil bo‘lishini ta’minladi
va bu mablag‘larning kamida 50 foizi tuman va shahar byudjetlariga yo‘naltiriladi [19].
Andijon viloyati misolida hududlar ichidagi investitsion notekislikni baholash
hududiy konvergensiya muammosining konkret manzarasini taqdim etadi. Aholi jon
boshiga to‘g‘ri keladigan asosiy kapitalga o‘zlashtirilgan investitsiyalar bo‘yicha
tumanlar kesimida 2024-yil ko‘rsatkichlari sezilarli oraligda joylashdi. Bu farglar
fiskal vositalarning magsadli yo“naltirilishi zarurligini aniq dalillar bilan ko‘rsatadi.
1-jadval.
Andijon viloyati hududlari kesimida aholi jon boshiga asosiy kapitalga
o‘zlashtirilgan investitsiyalar dinamikasi, ming so‘m|[18]

Hudud 2010-yil | 2018-yil | 2022-yil 2024-yil 2024/2010, marta
Andijon viloyati (jami) 2823 1 550,3 4361,1 8 363,6 29,6
Andijon shahri 776,4 35044 6512,5 7 069.4 9,1
Xonobod shahri 242.0 1591,3 6 985,5 16 884,2 69,8
Bulogboshi tumani 1104 712,6 11351,3 | 31599,5 286,2
Xo‘jaobod tumani 131,9 20209 | 124584 8 836,7 67,0
Andijon tumani 139,6 1 154,6 3 048,6 12 9824 93,0
Bo‘ston tumani 157,9 2 346,6 3043,6 11252,0 71,3
Ulug‘nor tumani 127,7 24941 37273 12 124,8 94,9
Marhamat tumani 83,6 873,1 2 598,9 7376,8 88,2
Paxtaobod tumani 103,3 854,9 2 398,3 4 818,7 46,6
Shahrixon tumani 101,0 726,5 2 062,5 2 686,2 26,6
Izboskan tumani 276,1 1350,0 1266,1 3265,0 11,8

1-jadval ma’lumotlari Andijon viloyati ichidagi investitsion oqimlarning kuchli
geografik konsentratsiyasini ko‘rsatadi. 2024-yil bo‘yicha Bulogboshi tumanida aholi
jon boshiga investitsiya hajmi 31 599,5 ming so‘mga, Izboskan tumanida esa 3 265,0
ming so‘mga teng bo‘ldi. Bu farq 9,7 martani tashkil etadi [18]. Bunday tafovut o‘sib
borishi mintagaviy iqtisodiy konvergensiya nuqtai nazaridan jiddiy e’tiborni talab
qiladi va fiskal vositalarning differensiyalashgan qo‘llanilishi zaruratini asoslaydi.

Investitsion notekislikni hosil qiluvchi omillar tarkibi xilma-xil ekanligi tahlilda
yaqqol namoyon bo‘ldi. Birinchidan, ayrim tumanlar erkin iqtisodiy zonalar va
texnoparklar joylashgan markazlarga aylantirilgan, bu esa katta hajmli xususiy va

davlat investitsiyalarining markazlashishiga olib keldi [24]. Ikkinchidan, ba’zi
tumanlarda yirik infratuzilma va sanoat loyihalarining bir martalik amalga oshirilishi
yillik ko‘rsatkichlarda keskin tebranishlarni keltirib chigardi. Uchinchidan, mahalliy
hokimiyatlarning fiskal salohiyati va boshqaruv potensiali hududlar bo‘yicha bir
tekisda tagsimlangan emas.

Strategik daraja: O‘zbekiston-2030 strategiyasi va o‘rta muddatli fiskal strategiya

Konsolidatsiyalashgan byudjet parametrlari, mintagaviy konvergensiya maqsadlari, makroiqtisodiy mo‘ljallar

P T

'S N

Soliq daromadlarini tagsimlash Tenglashtiruvchi transferlar Investitsion rag‘batlar
. : : Erkin igtisodiy zonalz
QQS daromadlarining 20% Vertikal va gorizontal ? m;'q_ N)d'? z.ona *
hududiy byudjetlarda saglash subventsiyalar DXSh bo‘yicha yillik chegara
Mabhalliy soliq bazasini Magsadli subsidiyalar va Hududiy soliq imtiyozlari
kengaytirish budjet kreditlari va imtiyozli kreditlash

\ / \,

Ta‘sir kanallari: hududiy iqtisodiyotga uzatuvchi mexanizmlar

Asosiy kapitalga Mabhalliy davlat xizmatlari Bandlik va tadbirkorlik
investitsiya oqimi sifatining ko‘tarilishi muhitining yaxshilanishi

Yakuniy natijalar: hududiy konvergensiya va inklyuziv o‘sish

Aboli jon boshiga YHM o°sishidagi mintagaviy farqlaming qisqarishi + Yashash sifatining tenglashishi
Mabhalliy budjetlarning fiskal barqarorligi + Inklyuziv ijtimoiy-iqtisodiy taraqqiyot

1-rasm. Hududiy tafovutlarni kamaytirishda fiskal siyosat vositalarining
konseptual modeli'

l-rasmda ifodalangan konseptual model fiskal siyosat vositalarining hududiy
konvergensiyaga ta’sir ko‘rsatish ko‘p bosqichli arxitekturasini namoyon etadi.
Strategik daraja O‘zbekiston-2030 strategiyasi va o‘rta muddatli fiskal strategiya
doirasida belgilanadigan makro mo‘ljallarni o‘z ichiga oladi. O‘rta darajadagi
instrumentarity uch asosiy yo‘nalishni - soliq daromadlarini tagsimlash,
tenglashtiruvchi transferlar va investitsion rag‘batlarni - birlashtirib, ularning hududiy
iqtisodiyotga uzatuvchi kanallarini hosil qiladi.

2026-yilgi byudjet islohotlari paketi konseptual modelning birinchi yo‘nalishini
sezilarli darajada kuchaytirdi. QQS daromadlarining 20 foizini hududiy byudjetlarda
saglash mabhalliy fiskal salohiyatni o‘rta muddatda mustahkamlash uchun istigbolli

! O‘zbekiston Respublikasi Byudjet kodeksi [13], OECD (2021) [6] va IMF (2024) [8] hujjatlari asosida muallif
tomonidan ishlab chiﬂilgan.

WWW.MARKETINGJOURNAL.UZ 682



ILMIY, AMALIY VA OMMABOP JURNAL Ne 10-SON OKTABR, 2025-YIL

asos yaratdi [19]. PQ-387-son Qaror esa qattiq byudjet cheklovlari va byudjet
intizomini mustahkamlash bo‘yicha qo‘shimcha chora-tadbirlarni nazarda tutdi [16].
Bu yondashuv OECD tajribasida tasvirlangan «rag‘bat-mos formulalar» konsepsiyasi
bilan uyg‘unlashadi va mahalliy daromad to‘plash sa’y-harakatlarini cheklamasdan,
balki rag‘batlantirib boradi [5].

Tenglashtiruvchi transferlar mexanizmining samaradorligini oshirish bo‘yicha
xalqaro tajriba ko‘rsatib berishicha, transferlar formulasiga aholi soni va o‘rtacha
xarajat tarkibidan tashqari demografik bosim, atrof-muhit holati va inson kapitali
rivojlanishi ko‘rsatkichlarini ham qo‘shish magsadga muvofiqdir [4]. O‘zbekiston
Respublikasi Byudjet kodeksining 142-moddasi mahalliy byudjetlarga qo‘llaniladigan
cheklovlarni belgilab beradi va bu cheklovlar fiskal intizomning kafolati sifatida
xizmat qiladi [13].

Investitsion rag‘batlar yo‘nalishi davlat-xususiy sherikchilik (DXSh)
shartnomalarini yillik chegaralash mexanizmi bilan tartibga solinmoqda. IMF
tahlillarida ta’kidlanganidek, DXSh portfelining tez kengayishi fiskal risklarning
to‘planishiga olib kelishi mumkin va shu sababli yillik investitsiya giymatining
qonuniy chegarasini joriy etish o‘rta muddatli barqarorlikni mustahkamlaydi [8]. 2026-
yilgi byudjet qonuniga ko‘ra, davlat majburiyatlarini o‘z ichiga oluvchi yangi DXSh
loyihalarining qiymat chegarasi 6,5 milliard AQSh dollarini tashkil etadi [25]. Ushbu
chegara hududlarda yirik infratuzilma loyihalarining bosqichma-bosqich amalga
oshirilishini ta’minlaydi va ortiqcha qarz yukining oldini oladi.

Jahon banki (World Bank) tomonidan 2024-yilda ma’qullangan 800 million
AQSh dollar miqgdoridagi imtiyozli kreditlar paketi davlat moliyasini boshqarish, soliq
ma’muriyatchiligini takomillashtirish va atrof-muhitga doir investitsiyalarni
rag ‘batlantirish bo‘yicha tarkibiy islohotlarning amalga oshishi uchun resurs bazasini
kengaytirdi [11]. Tahlil ko‘rsatdiki, fiskal vositalarning uch yo‘nalishi (tagsimlovchi,
tenglashtiruvchi va rag‘batlantiruvchi) o‘zaro birlashtirilgan tartibda qo‘llanilganda,
ularning hududiy konvergensiyaga ta’siri sezilarli ravishda kuchayadi. Bu o‘zaro
mutanosiblik ikkinchi avlod fiskal federalizm konsepsiyasining markaziy postulatini
tasdiglaydi va O‘zbekiston tajribasining xalgaro nazariy meros bilan uyg‘unligini aks
ettiradi [2].

XULOSA VA TAKLIFLAR

Tadqiqot natijalari  hududlarning iqtisodiy rivojlanishidagi tafovutlarni
kamaytirishda fiskal siyosat vositalarining tizimli ahamiyatini asosli dalillar bilan
tasdigladi. Birinchidan, Tibu-Oates fiskal federalizm konsepsiyasi va uning ikkinchi
avlod modifikatsiyasi mahalliy hokimiyatlarning rag‘batlarini hisobga olgan holda,
hududiy darajadagi davlat xizmatlarini tagdim etishning samarali arxitekturasini qurish
uchun nazariy asos bo‘lib xizmat qildi. Ikkinchidan, OECD mamlakatlari tajribasi
tenglashtiruvchi transferlarning maqgsadli formulasi va makroiqtisodiy konsolidatsiya
bosqichidagi tarkibiy moslashishi mahalliy fiskal intizomni saqlagan holda mintaqaviy
adolatni ta’minlash imkonini beradi.

Uchinchidan, O‘zbekiston Respublikasining 2026-yilga mo‘ljallangan byudjet
islohotlari paketi QQSning 20 foizini hududiy byudjetlarga yo‘naltirish,

tenglashtiruvchi transferlar formulasini takomillashtirish va DXSh loyihalarining yillik
investitsiya chegarasini joriy etish kabi uchta muhim mexanizmni o‘zaro bog‘lab,
fiskal vositalarning kompleks ta’sirini kuchaytirdi [25]. To‘rtinchidan, Andijon
viloyati misolida o‘tkazilgan miqdoriy tahlil hududlar ichidagi investitsion
notekislikning  saqlanib  qolayotganini  ko‘rsatdi va fiskal vositalarning
differensiyalashgan qo‘llanilishi zaruratini asosladi [18].

Olib borilgan tahlil asosida hududiy iqtisodiy tafovutlarni qisqartirishga
yo‘naltirilgan fiskal siyosat vositalarini takomillashtirish bo‘yicha quyidagi takliflar
ishlab chiqildi.

Birinchi taklif. Tenglashtiruvchi transferlar formulasini ko‘p o‘lchovli
ko‘rsatkichlar tizimi asosida modernizatsiya qilish maqgsadga muvofiq. Formulaga
aholi soni va xarajat tarkibidan tashqari demografik bosim koeffitsiyenti, infratuzilma
yetishmovchiligi indeksi va inson kapitali rivojlanish darajasi kabi qo‘shimcha
o‘lchamlarni kiritish hududlarning haqiqiy ehtiyojlarini aniqroq aks ettirish imkonini
beradi.

Ikkinchi taklif. Mahalliy soliq bazasining kengaytirilishi va uning tushumlarini
hududiy byudjetlarda barqaror saqlash mexanizmlarini rivojlantirish lozim. QQS
daromadlarining 20 foizini hududiy byudjetlarda saqlash uchun belgilangan tartib
mahalliy daromadning prognozlanuvchanlik darajasini oshiradi va ko‘p yillik
moliyaviy rejalashtirishni ta’minlaydi [19].

Uchinchi taklif. Davlat-xususiy sherikchilik mexanizmidan hududiy infratuzilma
rivojlantirishda izchil va shaffof tarzda foydalanish o‘rta muddatli fiskal barqarorlikni
saglagan holda investitsion oqimlarni rag‘batlantirishni ta’minlaydi. DXSh
loyihalarining yillik chegarasini hududiy darajadagi parametrlar bilan to‘ldirib,
ularning regional taqsimoti monitoringini joriy etish samaraliroq natijaga olib keladi.

To‘rtinchi taklif. Hududiy byudjetlarning xarajatlari samaradorligini baholash
uchun zamonaviy raqamli platformalar (jumladan, Open Budget portali)
imkoniyatlaridan kengroq foydalanish lozim. Bu yondashuv fiskal shaffoflikni
mustahkamlaydi va mahalliy hokimiyatlarning natijaviy javobgarligini oshiradi [24].
Beshinchi taklif. Andijon viloyati va boshga hududlar misolida fiskal vositalarning
samaradorligi bo‘yicha har yillik monitoring tahlilini institutsionallashtirish,
mintaqaviy konvergensiyaning empirik kuzatuvini chuqurlashtirish va siyosiy
qarorlarning empirik asoslangan bo‘lishiga xizmat qiladi [22].

Hududiy tafovutlarni qisqartirish maqsadiga erishishda fiskal siyosat vositalari
avtonom emas, balki tarkibiy islohotlar, monetar siyosat va mintagaviy boshgaruv
tizimi bilan uyg‘unlashtirilgan tartibda samarali natija beradi. O‘zbekiston
Respublikasining hozirgi islohot bosqichi xalqaro nazariy mero va xalqaro tajribaning
yutuglarini o‘zlashtirish, milliy iqtisodiyotning tarkibiy o°ziga xosligi bilan
moslashtirish hamda uzoq muddatli mintaqaviy konvergensiyani ta’minlashga
ko‘maklashish uchun keng imkoniyatlarni ochib bermoqda.

